
రమ్ము విద్ద్యుజ్జిహ్వ! రమ్మాంత్రమేఖల!

        రా మహోదర! వేగ రా మృతాసి!

రా వజ్రదంష్ట్ర రా! రా విస్ఫులింగాక్ష!

        రా బాలఘాతుక! రా విరూప!



	 







	గీ.	
రమ్ము కుంభాండ! రమ్ము నిర్ఘాతఘోష!

రమ్ము సుప్తఘ్న! రమ్ము కర్కశ శిరోజ!

యనుచు బహువిధనామంబు లమర నిలిచి

రావటంబున ఖేచరు లావటముగ.

	మ.	
అలకాచైత్రరథాంతికస్థితమణివ్యాకీర్ణకేలీనగం

బులపైఁ బూవులచప్పరంబులకడన్ బుప్పొళ్ళతో నైనవే

దులఁ గూర్చుండి మిటారికత్తె లగునింతు ల్వాడ మోదించువా

రలగా యీదురవస్థ? దైవగతి దీర్పన్ శక్యమే యేరికిన్?

	సీ.	
వాసవద్రుమమున పడసిససురఁ గ్రోలు

        కడఁక నెత్తురు లానుకతన మఱచి

పరఁగుసాంబ్రాణిధూపంబు వాసన మెచ్చు

        టలు శవధూమంబు వొలయు మఱచి

హరిచందనముఁ జాల నలంది ఠేవఁ జరించు

        పోడిమి మొదడు పైఁ బూసి మఱచి

వీణానినాదంబు వీనుల నాలించు

        పని భూత కహకహధ్వనుల మఱచి



	 







	గీ.	
హరసఖోవననాశోకతరులమురువుఁ

జూడగోరుట చితివహ్నిఁ జూచి మఱచి

వాలువర్గము గాఁగ నవ్వటముఁ జేరి

ఖచరు లొకకొన్నిసమములు గడపి రందు.

		 ఈ పేజీలో చివరి మార్పు 3 అక్టోబరు 2020న 19:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

